Gievrras giellamodeallat doahpagat[image: ]
Dás vuolábealde leat guovddáš doahpagat mat adnojit gievrras giellamodeallaid oktavuođas. Skuvllas geavahuvvo maiddai doaba gievrras giellaoahpahusmodeallat.
· Autoritatiiva bajásgeassinvuohki - rávesolmmoš bidjá čielga vuordámušaid mánnái, ee. lahttema, bargguid ja oahppama hárrái, seammás go čájeha ipmárdusa ja liekkusvuođa. Giellabirrasa stivren lea oassin dán bajásgeassinvuogis, ja dat oadjuda mánáid go doarju sin ja čájeha ipmárdusa (Pasanen ja earát 2022: 21-22,31.).

· Nannenmodealla – lea gievrras giellamodealla mii nanne ja doarju máná/oahppi sámegiela. Modealla lea 100% sámegielat. Ulbmiljoavku leat mánát/oahppit geain lea sámegiella ruovttugiellan. Mánát geat leat sámegielat mánáidgárddiin dávjá ipmirdišgohtet sámegiela, nu ahte sáhttet dađi mielde searvadit oamastanmodeallajoavkkus nannenmodealla jovkui (Pasanen ja earát 2022.).

· Diđolaš giellageavadat – doaba mearkkaša ahte mánát/oahppit besset doarvái vásihit sámegiela. Dasa gullá maiddái jeavddalaš sámegielfálaldagaid árvvoštallan ja ahte  sámegiella lea gulahallan- ja oahpahusgiellan. Diđolaš giellageavadat muitala makkár sajádat sámegielas lea ásahusa fálaldagain ja movt galgá bargat vai buot mánát hupmagohtet sámegiela (Pasanen ja earát 2022.).

· Hukset kapasitehta – mánáidgárddiid ja skuvllaid eaiggádagat galget doarjut ja ovdánahttit bargiid sámegieldoaimmaid kurssaid, oahpu, ja sámegiela joatkkaoahpu bokte. Sii galget maiddái láhčit áiggi dihtomielalaččat bargat gielain ja giellageavadiin: plánet, ráđđádallat (ovttaoaivilvuođa olahit), čađahit ja árvvoštallat. 

· Goaikkanasmodealla – go minoritehtagiella unnán geavahuvvo mánáidgárddis dahje skuvllas. Mánát ja oahppit deaividit minoritehtagielain (sámegielain) hui oanehaš ain hávális, moadde beaivvi vahkus dahje mánus. Ovdamearkka dihte go ohppiin/mánáin lea dušše 2-3 diimmu sámegiella vahkus. Goaikkanasmodealla lea ollu geavahuvvon sámegieloahpahusas. Dat ii buvttat produktiiva sámegielat mánáid ja lea danne geahnohis giellamodealla (Pasanen ja earát 2022.).

· Máŋggagielatvuohta - mánát dahje oahppit geavahit ja ohppet máŋga giela.

· Implementeren – gievrras giellamodeallabargu lea máŋgasiidda ođđa vuohki jurddašit ja čađahit bargguid. Gievrras giellamodeallaid fágasisdoallu sisttisdoallá maid galget oahpahit. Implementerenstrategiijat deattuhit dávjá movt oahppanproseassat ja barggut galget čađahuvvot ásahusas. Implementeren juhkkojuvvo njelljii muddui: 1. guorahallanmuddu, 2. sajáiduhttin dahje ráhkkananmuddu, ja de 3. vuosttaš implementerenmuddu ja 4. ollislaš implementeren (Roland, Øgård & Hye 2023.).

· Innfødt minoritetsspråk  – (riikii riegádan minoritehtagielagat) giella mii geavahuvvo vissis territoriaijas, dahje man minoritehtajoavkkut, mat historjjálaččat leat orron muhtun guovllus dahje riikkas guhkit áigge, geavahit. Geahča maiddái nationála minoritehtagielaid ja álgoálbmotgielaid birra.

· Sisafárrehuvvon minoritehtagielat - oktasašdoaba mii fátmmasta gielaid maid minoritehtaolbmot, geat iešguđet sivaid geažil leat fárren riikii ođđaset áiggis, geavahit. 

· Hivvodat (input) – sámegiela lasáhus, namalassii buot maid mii oaidnit ja gullat sámegillii iežamet birrasis. Daningo mánát ja oahppit leat mánáidgárddiin ja skuvllain beivviid, de gártet dát ásahusat dehálažžan sámegielaid nannemis. Dutkan ja vásáhusat čájehit ahte mánát ja oahppit eai hupmagoađe sámegiela moatti sámegielat doaibmanbottu dahje 2-3 diimmu sámegieloahpahusa maŋŋel. Lea čájehuvvon ahte mánáid ja ohppiid ferte lávgut minoritehtagielas beaivválaččat, 100% mánáidgárde- ja skuvlaárgabeaivvis. Dat mearkkaša ahte skuvllas ferte oahpahus leat sámegillii máŋgga fágas (Pasanen ja earát 2022:16.).

· Majoritehtagiella – dábálaččat stáhtagiella. Sámegielagiid oktavuođas leat dat dárogiella, ruoŧagiella, suomagiella ja ruoššagiella. Eatnasat riikka ássiin geavahit majoritehtagiela juohke áidna beaivve.  

· Metoda – systemáhtalaš ovdánanvuohki (snl.no/metode). 

· Minoritehtagiella – giella man unnit joavku riikkas geavaha.

· Modealla – mearkkaša ovdagovva, málle dahje hápmi man mielde juoga dahkkojuvvo. Lea álkiduvvon ovdanbuktin teoriijaide, proseassaide dahje dilálašvuođaide (snl.no/modell). Modealla ii leat seamma go fágaplána dahje metoda. Dán oktavuođas mii geahččat mii giellamodealla lea. 
Colin Baker ja NOU-dieđáhus Váibmogiella definere modealla seamma láhkái njeljiin kriteriain: oahppi kategoriija, giella luohkkálanjas, servodatmihttu ja gielalaš boađus. Todal lea viiddidan definišuvnna golmmain ođđa kriteriain: 1 Bistu (obbalašjurddašeapmi máná/oahppi olles mánáidgárde- ja skuvlamannolagas), 2 Čielga giellapolitihkalaš ulbmil das maid “guovttegielatvuohta” mearkkaša minoritehta- ja majoritehtageahččanguovllus (servodatmihtu spesifiseren) ja 3 Čielga ovddasvástádus doppe gosa sámegieloahpahus biddjojuvvo suohkanis. (Gáldu: Todal; čujuha Bakers Foundation og Bilingual Education and Bilingualism, 2017). SáMOS- raportta Gievrras giellamodeallat bargojoavku lasiha vel ovtta kriteria: Diđolaš giellageavadagat ja Árvvoštallan. Kriteriaid nanuvuohta mearrida šaddá go modealla gievrras vai geahnohis giellamodealla. (Pasanen ja earát 2022: 6). 
	Comment by Karen Inga Eira: čielggadeapmi
· Nationála minoritehtagielat - giella man unnit joavku riikkas geavaha. Norggas gávdnojit vihtta nationála minoritehtaálbmoga. Dat leat kvenat, vuovdesuopmelaččat, romálbmot, romániálbmot ja juvddálaččat iežaset sierra gielaiguin. Geahča maiddái Minoritehtagiella.

· Produktiivvalaš giellamáhttu - olmmoš sihke ipmirda, hupmá ja čállá giela. Produktiivvalaš gielladáidu mearkkaša ahte olmmoš bures máhttá hupmat giela, ja sámi skuvlaoktavuođas mearkkaša maiddái ahte máhttá bures čállit giela (Pasanen ja earát 2022:3).

· Organisatuvrralaš eavttut – lea eaiggáda ja fálli obbalaš ovddasvástádus; hukset oktasaš ipmárdusa das maid tearpmat mat čilgejit mánáid/ohppiid gielladili sisttisdollet; háhkat oppalašgova ja álggahit vejolaš doaibmabijuid mat nannejit gievrras giellamodeallaid (Pasanen ja earát 2022: 14-19), ja hukset siskkáldas kapasitehta/návccaid. 

· Reseptiivvalaš giellamáhttu – olmmoš ipmirda ja lohká giela, muhto ii huma giela. Reseptiivvalaš gielladáidu mearkkaša ahte olmmoš ipmirda giela, muhto ii ieš huma giela dahje hupmá áibbas unnán (Pasanen ja earát 2022:3).

· Riikkagielat/Riikkagiella – doaba riikka dábálašgillii, dahje riikka almmolaš gillii. Sámegiela oktavuođas dat leat dárogiella, ruoŧagiella, suomagiella ja ruoššagiella. 

· Sámi mánáidgárdi – sámi mánáidgárddis lea sámegiella váldogiellan. Mánáidgárddiid rámmaplána ja mánáidgárdeláhka §2 mearridit sisdoalu ja giela. Rámmaplána gáibida ahte mánáidgárdeeaiggát mearrida njuolggadusaidis bokte mihtu nannet sámi giela ja kultuvrra. Mánáidgárdeláhka §10 dadjá ahte: 
“Suohkan ovddasvástida ahte mánáidgárdefálaldat sámi mánáide sámi guovlluin doaibmá sámi giela ja kultuvrra vuođul.” 
Nannenmodealla ja/dahje oamastanmodealla sáhttá geavahuvvot vai olaha produktiivvalaš sámegieldáiddu mánáin.  

· Sámi mánáidgárdeossodat/sámeossodat – sámi mánáidgárdeossodat sáhttá leat oassin mánáidgárddis mii ii leat definerejuvvon sámi mánáidgárdin. Mánáidgárddiid rámmaplána mii meroštallá sámi mánáidgárddi, gusto maiddái eará mánáidgárddiid sámeossodagaide. Mánáidgárddi sámeossodagas galgá sámegiella leat váldogiellan, ja giellafálaldat lágiduvvo 
juogo nannenmodealla dahje oamastanmodealla bokte. Maiddái dás lea mihttun ahte mánát galget šaddat produktiiva sámegielagat. Rámmaplána gáibida ahte mánáidgárdeeaiggát mearrida njuolggadusaidis bokte mihtu nannet sámi giela ja kultuvrra. Mánáidgárdeláhka §2 ja §10 gustojit maiddái sámeossodagaide. 

· Sámi skuvla: skuvla mii čuovvu sámi oahppoplánaid ja mas sámegiella lea gulahallama ja oahpahusa váldogiellan (Oahpahusláhka §1-5 ja Sámeláhka §3-1). Loga áinnas eanet Gievrras giellamodeallat -raporttas: (Pasanen ja earát 2022: 16).

· Sámeluohkká – sámi skuvlafálaldat dáža skuvllain. Oahpahusas čuvvot sámi oahppoplánaid (Oahpahusláhka §1-5, §3-2 ja Sámeláhka §3-1). Loga áinnas eanet Gievrras giellamodeallat -raporttas (Pasanen ja earát 2022: 16).
	Comment by Outi Kaarina Guttorm: Dát lea vehá hástaleaddji. Leago oba meroštallonge gostege? Gáldočujuhusat eai atte njuolga vástádusa.	Comment by Outi Kaarina Guttorm: Heivešiigo: "Sámi skuvlafálaldat dáža skuvllain. Oahpahusas čuvvot sámi oahpahusplánaid."? Álgoteavsttas relatiivapronomen "mii" čujuha dáru skuvllaide ja dathan eai várra čuvvo sámi oahppoplánaid.	Comment by Risten Marja Anne Johansdatter Gaup: @Marit Breie Henriksen asttatgo geahčestit dán definušuvnna. Leago OK?	Comment by Marit Breie Henriksen: Mu mielas orru OK. Taggen vel @Karen Inga Eira , gullat maid son oaivvilda.	Comment by Karen Inga Eira: @Marit Breie Henriksen orru ok nu go @Outi Kaarina Guttorm lea bidjan. dáža skuvllain. 
· Ságastallanstrategiijat - čujuha ságastallanvugiide maid bokte nanne mánáid sámegiel geavaheami. Ságastallanstrategiijat mearridit min giellaválljema ságastallamis. Ságastallanstrategiijat juhkkojit guovtti oassái; ovttagielat ságastallanstrategiijat ja guovttegielat ságastallanstrategiijat. Ovdamearkan ovttagielat ságastallanstrategiijaide: Go sihke mánná ja rávesolmmoš sámásteaba, go geavaha mun-in-ipmir-strategiija dahje go árvádallat maid mánná dajai riikkagillii, áinnas boastut árvidit. Ovdamearkan guovttegielat ságastallanstrategiijai lea joatkinstrategiija, go mánná hupmá riikkagiela ja rávesolmmoš fas sámegiela, dahje giellahilgunstrategiija, go rávesolmmoš rievdada giela sámegielas dárogillii. Guovttegielat strategiijaid bokte mánná ii oahpa sámástit (Pasanen ja earát 2022: 29-31.). 

· Giellaattrišuvdna - máná, geas sámegiella lea vuosttašgiellan, sámegielmáhttu hedjona dahje ii ovdán nu movt lunddolaččat vurdojuvvo vuosttašgielat mánáin (Pasanen ja earát 2022: 29-31). 

· Giellalávgun - giellalávgumin sáhttá gohčodit mánáidgárde- dahje skuvlafálaldaga mas sámegiella lea gulahallan- ja oahpahusgiellan vaikko dat ii leat ge máná ruovttugiella/eatnigiella. Lea dievaslaš giellalávgun go sámegiella geavahuvvo obba áigge juohke sajis mánáidgárddis/skuvllas, ja oasseáigásaš giellalávgumin go unnimusat 50% doaimmain čađahuvvojit sámegillii. Da lea gievrras giellamodealla man bargojoavku gohčoda oamastanmodeallan (Pasanen ja earát 2022: 16.).

· Gielladomeana - sámegielagat ja báikkit, áiggit ja doaimmat maid oktavuođas sámegiella geavahuvvo. (Todal 2007: 61).

· Giellamodeallat – modeallat mat váikkuhit mánáidgárdemánáid/ohppiid gielalaš bohtosiid sihke mánáidgárddis ja skuvllas; mii geavahit maiddái giellaoahpahusmodealla skuvllas synonyman. Oahpahus lea vuosttamužžan čadnon skuvlii.   

· Giellaplána – plána movt ovdánahttit oktasaš geavada ja kultuvrra giellageavadahkii. Giellaplánaid galgá ráhkadit sihke suohkana ja fylkkasuohkana dásis ja maiddái institušuvnnalaš dásis. Suohkaniin ja eará eaiggádiin galget maid leat obbalaš giellaplánat mánáid giellamannolaga váste. Gievrras giellamodeallabarggus lea váldofokus ovdánahttit giellaplánaid ovttaskas mánáidgárddis ja skuvllas. Giellaplánat galget muitalit giellageavaheami ja giellaovdáneami birra ovttaskas institušuvnnas. Giellaplánas berre maid boahtit ovdan movt galgá vuostáiváldit máná geas ii leat sámegiella ruovttugiellan, ja movt sin galgá doarjut vai álget sámástit. Dakkár giellaplána bokte, mii lea ráhkaduvvon/jurddašuvvon bearrašiid váste, sáhttet sámi bearrašat  ráđđádallat movt ruovttus galgá sámegiella leat ja movt sámegiela galgá nannet. Sáhttá ráhkadit giellaplána indiviida dásis, ovttaskas mánnái dahje oahppái. 

· Giellabeassi – 100% sámegielat mánáidgárdi gos leat sámegielat bargit. Mánnájoavkkus lea eanas mánáin riikkagiella ruovttugiellan. Mánáidgárddis ohppet/oamastit mánát sámegiela vuosttažettiin gulahallama ja praktihkalaš doaimmaid bokte rávesolbmuiguin ja eará sámegielat mánáiguin fárrolaga.  

· Gievrras giellamodeallat- modeallat maid bokte olaha eambbo produktiiva sámegielat mánáid. Dáin giellamodeallain gálgá sámegiella geavahuvvot gulahallangiellan mánáidgárddis, ja gulahallan- ja oahpahusgiellan skuvllas. 

· Geahnohis giellamodeallat – oanehis sámegielbottožat mánáidgárddis, ja 2-3 diimmu sámegieloahpahus skuvllas vahkkui lea geahnohis giellamodealla. Das dat gohčoduvvo goaikkanasmodeallan, ja lea leamaš dábálaš giellamodealla máŋgga mánáidgárddis ja skuvllas dássážii, earenoamážit guovddáš sámi guovlluid olggobealde. Vásáhus lea ahte modealla vehkiin eai šatta mánát produktiiva sámegielagat. 

· Oamastanmodealla – lea gievrras giellamodealla. Gohčoduvvo maiddái giellalávgunmodeallan ja giellabeassin. Go doaba oamastanmodealla geavahuvvo, de lea giellafálaldaga mihttun olahit produktiiva sámegielat mánáid ja ohppiid. Dát gáibida dihtomielalaš giellageavaheami ja ahte jeavddalaččat árvvoštallá mánáid giela. Mihtu olaha go geavaha sámegiela sihke gulahallan- ja oahpahusgiellan. Ulbmiljovkui gullet mánát ja oahppit geat eai hálddaš, dahje hálddašit veahá sámegiela. Dávjjimusat geavahuvvo dán modeallas sámegiella 100% olles mánáidgárde- ja skuvlaáiggis, muhto sáhttá maid geavahuvvot gitta 50%. Mađi lagabus fálaldat lea dievaslaš giellalávguma, dađi nannoseappot ovdána máná sámegiella. Gielladássi heivehuvvo mánáid ja ohppiid giellamáhttui. Veahkkin gulahallamis sáhttá geavahit rumašgiela, lihkastagaid, govaid, filmmažiid ja rollaspealu. Ávžžuhuvvo ahte ii geavat eará gielaid doarjjagiellan. 

· Guovttegielatvuohta – go mánná oahppá ja hupmá guokte giela, ovdamearkka dihte sámegiela ja dárogiela. 

· Álgoálbmotgiella – Norggas, Ruoŧas, Suomas ja Ruoššas leat sámegielat definerejuvvon álgoálbmotgiellan. Sámegielagiin lea riekti gullat, geavahit ja oahppat iežaset giela. Norggas lea politihkalaš mihttu ahte buohkain, geat gullet álgoálbmogii, lea riekti ovdánahttit ja geavahit iežaset giela (Språkrådet.no). Sámit, iežaset gielaiguin, ledje guovlluin arvat ovdal riikarájiid ásaheami. 

